
Питĕ хăвăрт улшăнать.

Кăнтăрла шăнмасть халь алă,

Каçпа пылчăк пăрланать

Кунсерен хĕвел хĕрӳллĕн,

Савăнса сапать шевле.

Вăрманти илемлĕ кӳллĕн

Пăрĕ ирĕлет хуллен.

Анчах питĕ улшăнуллă

Çутçанталăк çуркунне:

Пĕр кĕтмен çĕртен, салхуллăн

Пăсăлать вăл каç енне.

Пĕр хĕре аса эп илтĕм:

Апрель евĕрччĕ ун чун.

Шухă кăмăлĕ час питĕ

Улшăнатчĕ кашни кун.

Е пăхатчĕ юратуллăн,

Чуптăватчĕ хăй мана,

Е пулатчĕ те салхуллă —

Пăр витетчĕ ман чуна.

Апрель евĕр хăвăрт-хăвăрт

Иртрĕ туйăм ун чухне.

Маншăн хĕрĕн чунĕ тăвăр

Пулчĕ: юлтăм пĕчченех.

Кашни çул эп асăнатăп

Çав хĕре апрель çитсен,

Хаш! та хаш! вара сывлатăп

Ун сăнне аса илсе.

  